
Hrono za julij:

Ty zhotuješ, štož ja prjedy 
a potom činju, a dźeržiš 
swoju ruku nade mnu.

Psalm  139. 5
Najprjedy, lubi čitarjo, dyrbju  wu- 

znać, zo mam ćeže, horjeka wotćišćany 
serbski ewangelski přełožk tu te je  rjadki 
z 139. psalma zrozumić. N jerozum ju pra- 
wje, što tu woznam jenja słowo ..zhoto- 
wać“ a potom je  tež tak, zo cyła prĕ- 
nja rjadka ma trochu hinaši wuznam, 
hač w druhich přełožkach. Serbski ka- 
tolski přełožk rĕka: ,.Wot zady a wot 
prĕdka m je wobdawaš, a sy na m nje 
swoju ruku złožił." A nĕm ski přełožk 
po Lutheru rĕka po słowje přełoženy: 
..Ze wšĕch stron m je wobdawaš a dźer- 
žiš swoju ruku nade m nu.“ To je w dru- 
him dźĕlu dokładnje kaž naš serbski 
ewangelski přełožk, ale prĕni dźĕl je 
hinak!

Njech je kaž je z tymi wšelakim i pře- 
ložkami — jedne je wšĕm zhrom adne: 
přeswĕdčenje, zo sym wot Boha dźer- 
žany, zo won m je njese, zo je wot nje- 
ho moj wosud wotwisny.

Tute přeswĕdčenje, zo je Boh wokoło 
mje, zo je  won we mni, zo won m je 
dźerži, mje wobchowa, zo sym pola nje- 
ho schowany kaž ćipka pod křidłam i 
paty, je za mnohich křesćanpw cyle za- 
kładne nazhonjenje z Bohom, je dźĕl 
jich wĕry. A to je tež derje tak.

Ale znajemy tež druhe křesćanske na- 
zhonjenje, kotrež je w  bibłiji na roz- 
sudnym m ĕstnje wopisane: Jĕzus sam 
woła na křižu: „Božo, Božo, čehodla sy 
mje wopušćił?" Tute nazhonjenje, zo tu  
Boh w rozsudnym wokomiku njeje, po- 
kazuje so snadź tež w  tw jerdźenju  tych 
ludźi, kotřiž praja, zo njem ožeja do Boha 
wĕrić.

Za m nje jako fa ra rja  křesćanskeje 
wĕry, teje wĕry potajkim , kiž pokazuje 
w Jĕzusu na křižu bjezmćcneho, ćerpja- 
ceho Boha, je sta jn je  trochu problem a- 
tiske, hdyž dožiwju,' zo so łudźo hakłe 
potom zaso k w ĕrje nawroća, hdyž su 
nazhonili, zo su jich mocy wučerpane, 
a hdyž m aja strach.

Njedawno přińdźe muž ke mni z pro- 
stwu, zo chce zaso do cyrkw je zastupić. 
Won ma koždy dźeń na ran je wułke 
bolosće wokoło wutroby a ma strach 
před infarktom. W najlĕpšich łĕtach je 
z cyrkwje wustupił a nĕtko chce zaso 
zastupić. Jełi pyta won trošt a moc poła 
ćerpjaceho a bjezmocneho Boha w Jĕ- 
zusu, je to cyłe w  porjadku, potom chce 
won z Jĕzusom ćerpjeć. Ałe ja so boju, 
zo chce won wot wšehomocneho Boha 
wuhojenje wot swojeje chorosće.

Přeswĕdčenje. zo sym w Bohu scho- 
wany, njeje wuraz bjezmocnosće a wo- 
łahje za božej pomocu, ale wone je sa- 
mozrozumjenje čłowjeka. kotryž nje- 
starosći so stajn je wo sebje sameho, do-

kelž wĕ, zo je jeho eksistenca zaruče- 
na wot božeje lubosće. Je  to potajkim  
přesw ĕdčenje strowych, sebjewĕdomych. 
syłnych čłowjekow, kotřiž z božej po- 
mocu a po jeho woli so zasadźuja za 
spomoženje čłowjekow.

Přisłowo praji, zo wo tym  rĕču, čehož 
je  w utroba połna. Hdyž rĕči čłowjek 
sta jn je  jenož wo tym, što hdźe „daw a‘- 
abo što wšo „njedaw a“, hdyž rĕči won 
sta jn je  jenož wo wĕcach, kotrež trjeba 
won k zawĕsćenju swojeho žiwjenskeho 
standarda, ton łži, hdyž tw jerdźi won, 
zo je  Boh wokoło njeho!

Jĕzus je  na křižu, w  najw jetšej nuzy 
swojeho žiw jenja, so tež m odlił jedyn 
psalm, kaž my nĕtko při tutym  rozpo- 
m inanju. Ale jeho hrono je  po wšĕm 
zdaću run je  napřećiw k našeho hrona: 
tu  přeswĕdčenje, zo Boh m je wobdawa, 
a tam, zo je m je won wopušćił. Hdźe 
je wupuć?

Naše hrono je  m odlitwa dobrych 
dnjow  a Jĕzusowe słowa su m odlitwa 
w  najw jetšej nuzy. W dobrych a w  ćež- 
kich dnjach ma žiw jenje zmysł, m a wo- 
ne swoj zakład w  Bohu. Naše hrono nje- 
smĕ nas zawjesć k spokojnosći. Jĕzus, 
kotryž je  so psalm y modlił, je  so w  do- 
brych dnjach zawĕsće tež modlił naše 
hrono. A to je jem u dawało moc k jeho 
skutkej wumoženja, k  jeho zasadźowa- 
n ju za spomoženje čłowjekow.

Jenož čłowjek, kotryž je  swobodny 
wot stajneje starosće wo zawĕsćenje 
swojeho žiw jenja, je kmany, za druhich 
a z druhim i žiwy być, kaž to naša kře- 
sćanska w ĕra w  naslĕdnistw je Jĕzusa 
kaza. To pak njeje žana k ru ta  kaznja. 
ale w opraw dźite wumoženje, w opraw - 
dźite wjesołe poselstwo: W uswobodźeny 
wot starosće — dokełž m je Boh wobda- 
wa! — sym wjesele žiwy ze sotram i a 
b ratram i čłowjekami, z nimi a za nich!

Cyril P jech

Lubi čitarjo!
Z tutym čisłom  podawam Wam 61., 

kotrež je  pod m ojim  redaktorstwom  na- 
stało, do rukow. Z julijskim  čisłom  lĕta  
1979 přewzach redaktorstwo a poslednje  
bĕ 60.

W tutym  čisle stej dw ĕ bibliskej roz- 
pominani k sam snem u hronu. To je  je- 
dyn w uskutk toho, zo sym  tak daloko 
w ot Budyšina: te wot sotry Hem pelo- 
w eje je so nĕhdźe na posće zabłudźiło. 
a tuž bĕch hižo sam jedne napisał. M y- 
slu sej, zo pak je cyłe zajim aw e, dwĕ 
w šelakej rozpominani k sam snem u  
m ĕstnu bibłije čitać.

Džakuju so wšĕm , kiž su m i při zho- 
tow jenju našeho časopisa pomhali. 
W jetšinu z nich znaječe z podpismow  
pod nastawkam i. Jedne mjeno so lĕd- 
ma jew i a toła je w ona w ulka pomoc: 
moja žona Bettina pomha na w šelakore  
wašnje, w osebje zhotowja wona koždy 
mĕsac sw ĕrnje „špiheł“ našeho časo- 
pisa !

Boh žohnuj naš lud a w šĕ procowanja  
wo n jon ! Cyril Pjech

Superintendent M jerwa

Dwaj wotcaj přez sto lĕt
Prĕni je  G ustaw  Alwin M j e r  w a , 

kiž je so narodźił 22. hodownika lĕta 
1882 We W ulkim  Dažinje jako syn ku- 
blerja. Druhdy žortowaše — kaž jeho 
wjesołe w ašnje bĕše —, zo njebĕ „dosć 
skedźbliwje sej swoje narodniny wu- 
zwolił“, m jenujcy dw aj dnjej do hod.

W uchodźiwši Lubijsku realnu šułu a 
Budyski gymnazij studowaše w  Lipsku 
bohosłowstwo w  lĕtach 1904 do 1908. 
O rdinaciju dosta 13. septem bra 1908. 
Wot tuteho lĕta sem skutkowaše w Bu- 
kecach. Won by z duchownym  tuteje 
wosady był skoro 50 łĕt, hdy njebychu 
fašisća jeho w jace hač 4 lĕt z domizny 
wuhnali.

Tak dyrbješe wot 1942 do 1946 far- 
stwo we W olešinje (Oelsa, w okrjes Dip- 
poldiswalde) přewzać. Potom so wroći 
a smĕdźeše hišće 12 lĕ t w  starej wosadźe 
mjez Serbam i skutkować.

Wot lĕta 1936 sem bĕše naš „tajny 
wyši fa ra r“ . Tehdom bĕ farar Zareńk 
z Chwaćic, kiž bĕše hač dotal tu te  za- 
stojnstw o dokonjał, na wotpočink šoł. 
..Nĕmscy křesćenjo“ (kotřiž tehdom w 
Sakskej krajnej cyrkwi „knježachu“ — 
přisp. red.) dachu nam  tehdom  naslĕd- 
nika ze swojich rjadow. Toho pak n jej- 
smy ženje připoznawałi, dokelž so ton 
tež wo Serbstwo njestaraše. (Podobnje 
bĕ to tež w  cyłej sakskej cyrkw i: 0u- 
chowni W uznaw arskeje cyrkw je wob- 
hładowachu fa ra rja  F ischera z Drjež- 
dźan jako swojeho ,.tajneho biskopa“, 
ale ton bohužeł młody zemrĕ. W. krajno-



cyrkw inskim  zarjedźe .,knježeśe“ ,,bis- 
liop" Coch, kotryž nošeše uniform u SA 
a m ĕješe na swojim  blidźe ležo p isto lu ! 
— přisp. red.)

F arar M jerw a bĕ wot lĕ ta  1937 tež 
woleny předsyda Serbskeje prĕdarskeje 
konferency. Ale tu tu  słužbu njesmĕdźe- 
še wukonjeć, dokelž tehdom niši NS- 
system m ĕješe tu tu  konferencu za „ile- 
galnu organizaciju“.

Po w ojnje pak bu won lĕta 1949 naš 
prĕni Serbski superintendent. T ute wy- 
soke zastojnstw o smĕdźeše hišće 9 lĕt 
wukonjeć. Won je so sw ĕru wo serbske 
ewangelske wosady w  našej krajnej 
cyrkwi starał.

Ja ra  ležeše jemu tež na tym, naš časo- 
pis „Pomhaj Boh“ znowa wudać. Jeho 
zamołwity redaktor bĕše wot 1955—1958 
(praktiski redaktor bĕ pak wot spočat- 
ka, wot 1950 sem. fa ra r W irth-N jesw a- 
ć;dlski). Superintendent M jerw a pak je 
w  koždym čisle sobu skutkow ał a tež na 
koždym serbskim  cyrkw inskim  dnju po- 
rĕćał.

Superintendent M jerw a je  tež inicia- 
to r Serbskich kubłanskich dnjow  na 
spočatku koždeho lĕ ta  w  Budyšinje a tež 
iniciator kubłanskeho časa za serbskich 
fararjow , kotrychž kožde łĕto jonu naj- 
prjedy sam  při sebi w  „lĕsnym para- 
dizu“ w L ejnje a  pozdźišo w  Husce 
zhromadźi.

Won bĕše serbska wosobina wosebite- 
ho form ata, w obhnadźeny a w obdarjeny 
cłowjek, w opraw dźe wotc wĕry, na ko- 
trehož rady a  dźakow nje spominamy.

Won bĕ hew ak strow y a čiły hač do 
s aroby. Naposledku pak zapraji jeho 
w utroba. Po krotkej ćežkej chorosći 
dźĕše na Božu praw du dnja 30. 4. 1958. 
Pohrjebany bu 4. m eje 1958. Bukečan- 
ski w ulki boži dom bĕ z přewodźerjem i 
skoro přepjelnjeny, kotřiž bĕchu zdźĕla 
zdaloka přichw atali.

Tekst m ojeho ćĕlneho prĕdow anja 
w  serbskej a nĕm skej rĕči bĕše Ochra- 
nowske hesło pohrjebneho dn ja z Da- 
niela 12, 3: ,.Ci pak, kiž su wučili, bu- 
du so swjećić kaž njebjeska jasnosć, a 
ći, kiž su jich w jele k  prawdosći po- 
kazali, kaž hwĕzdy sta jn je  a w ĕčnje.“

D ruhi „wotc w ĕry“ přez 100 lĕt je 
Korla A wgust W y r g a č ,  kiž je so 
dnja 17. oktobra łĕta 1883 w  H ornim  
W unjowje pola Hodźija jako syn kowa- 
rja  narodźił. Možeše so hišće derje na 
fa rarja  D. Im iša (.,D.“ n je je  pola teolo- 
gow skrotšenka předm jena, ale wozna- 
m jen ja titu ł doktora teołogije! — přisp. 
red.) dopomnić, w šak bĕše paćerski holc, 
jako ton w  cyłym serbskim  ludźe derje 
zasłuženy dušepastyr a serbski proco- 
w ar zemrĕ.

W unjowski kow arski m ištr posła swo- 
jeho w obdarjeneho najstaršeho na Bu- 
dyski gymnazij a da jem u w  Lipsku bo- 
hosłowstwo studować. Po stud iju  dźĕše 
najprjedy 5 łĕt do šułskeje słužby. W łĕ- 
ee 1913 přińdźe jako w ikar do Nosaćic, 
hdźež jeho lĕto pozdźišo run je  na dnju  
w udyrjenja p rĕn je je  sw'ĕtoweje wojny 
za fa ra rja  wuzwolichu, kiž w on potom 
wosta hač na konc žiw jenja — 42 łĕt 
dołho'

Won je tam  w  žohnow anju skutkował. 
Ale tež za Serbstw o je  sw ĕru dźĕłał. 
Serbska hłow na p rĕdarska konferenca 
bĕ lĕta 1917 młodem u Nosaćičanskemu 
fararjej redaktorstw o za „Pomhaj Boh“ 
přepodała. najp rjedy  jenož na jedne 
lĕto, potom dyrbješe to druhi přewzać. 
Ale won w osta z redaktorom  20 lĕ t hač 
do lĕta 1937. A wĕzo by hišće dale tuto 
dźĕło činił, kotrež je  lubow ał a w ubĕr- 
nje dokonjał. hdyž njeby fašizm  nam  
kaž wšo serbske pism owstwo a nowi- 
narstw o tež naš „Pom haj Boh“ rubił.

Farar Wyrgač

Tuton časopis wuchadźeše tehdom  ty- 
dźensce a kožda pondźeła a w utora bĕše 
za njeho napjeln jena z redaktorskim  
dźĕłom. Won njem ĕješe přew jele swĕr- 
nych a porjadnych sobudźĕłaćerjow. 
Nimo bibliskeho rozpom inanja je won 
najw jace sam spisał.

Gerat Lazar

14. serbski cyrkw inski dźeń w otm ĕ so
18./19. junija 1960 w  M inakale.

Jeho hesło bĕ: „Jĕzus je přišoł, woheń 
zapalić na zem i“ .

Na zeńdźenju sobotu popołdnju so 
tćn  raz nĕmsce rĕčeše, dokełž bĕ mjez 
nam i cyrkw inski rada dr. Heimbold- 
Budyski. Tak mĕješe wšo bole zarjad- 
niski raz. Na tu tym  zeńdźenju załoži 
so Zwjazk serbskich ewangelskich wo- 
sadow!

W ječor so zeńdźe serbska ewangel- 
ska młodźina. To bĕ prĕni pospyt tu- 
teho razu. R jana syła holcow a hołcow 
bĕ přišła, z nam i spĕwać a so rozrĕčo- 
wać wo swojich problem ach

Njedźełu dopołdnja m ĕješe swjedźen- 
ske prĕdow anje superindendent G raefa- 
Wojerowski. Złoži swoje mocne a do- 
razne słowa na hesło tuteho dn ja (Luk. 
12, 49). Po prĕdow anju tołm ačeše kon- 
sistorialny rada F rankel postrow y a 
přeća biskopa Horniga-Zhorjelskeho. 
Serbski superintendent W irth powita 
zhromadźenych w  nadaw ku Sakskeje 
k rajne je  cyrkwje.

W připołdnišej přestaw ce zesydachu 
abo zestupachu so ći, kiž lubuja serb- 
ski spĕw, w  farskej zahrodźe.

Na popołdnišej zhrom adźiznje powi- 
ta  nas wosadny fa ra r Feustel a poda 
nam  přehlad  wo staw iznach wosady, 
w  kotrejž su tak  wuznam ni mužojo skut- 
kowali kaž Jozef K o r  d i n a a mło- 
dy njeboćički Hendrich B a m ž. Super- 
in tendent B u s c h - Budyski nas po- 
tom  strow ješe a rĕčeše wo tym, kak wul- 
kotnje to je, zo so z telko „jazykam i“ 
chw ali jedyn a ton samy Bćh.

Potom prašeše so fa ra r  P  a 1 e r  - Hu- 
sčanski w  swojej narĕči „K čemu je 
Jĕzus přišoł?“ Jeho wotm ołwa: Nic, zo

Won procowaše so wo rĕč, kotruž 
wšitcy rozum jachu, a bĕše to přeco do- 
b ra serbšćina. W usteješe so na to, na 
ludowe w ašnje pisać a ćežke wĕcy rje- 
n je wukładow ać a wopisować.

Won sam, dobroćiwy w. swojim znutř- 
kownym, njesebičny a skrom ny w  swo- 
jim  w ustupow anju, bĕše na koždy pad 
muž swojeho razu, kiž so na nihdy po 
w ĕtřiku  njewjerćeše. Won bĕ wopraw- 
dźe sw ĕrny pastyr sw ojeje jemu dowĕ- 
rjeneje  wosady, na m ĕstnje a mjez swo- 
jim  čitarstw om ! Serbja a Nĕmcy, wose- 
bje tež přesydłency w  powojnskim času 
bĕchu jem u dźakowni za to, štož za nich 
činješe.

Ałe tež w  šĕršej zjawnosći hišće skut- 
kowaše. Tak bĕ 13. februara lĕta 1956 
na zeńdźenju serbskich cyrkwinskich 
sobudźĕłaćerjow  — na Kubłanskim  dnju 
— w  Budyšinje přednošował wo aktual- 
nych prašenjach wĕry a swĕtoweho na- 
hlada, wosebje dźĕše tež wo konfirm a- 
ciju. Horca diskusija nasta. Jeho pak 
bĕše to wšo ja ra  napinało, dokelž bĕ 
chory na wutrobu. 31. meje tuteho lĕta 
dyrbješe so do Budyskeje chorownje po- 
dać, hdźež bu dnja 7. jun ija  nahle a nje- 
nadźicy wot Knjeza nad žiwjenjom  a 
sm jerću wotwołany.

Cyła wosada přewodźeše swojeho 
dołholĕtneho dušepastyrja na dnju  po- 
hrjeba. Serbski superin tendent M jerwa 
mĕješe z hnutym i słowami swoje ćĕlne 
prĕdow anje wo słowje z Ochranowskich 
hesłow tuteho l l . ju n i j a :  „Přez Jĕzom 
Chrysta, našeho knjeza, m amy chrobłosć 
a přistup z cyłeje nadźije přez wĕru do 
njeho!“ (Ef. 3, 12) G. Lazar

by nam  k zemskemu zbožu, bohatstwu, 
česći a mocy dopom hał (hlej rozpomi- 
nanje k hronu w  tu tym  čisle — přisp. 
red.!), ale zo by woheń w ĕry a lubo- 
sće zapalił. Tuton woheń chce čłowje- 
kow wot wšeho złeho wučisćić, wot se- 
bičnosće, njeposłušnosće a njesćerp- 
nosće. Won chce jo zapalić — to je jeho 
starosć, a naša starosć m a być, zo so 
dale a  přeco w  nas hori.

Bukečanska wosadna, knjeni M artha 
P ĕ t ř o w a  z Wadec, powĕdaše nam  
potom, kak  so tuton woheń na wšĕm 
swĕće hori. Lĕto před tym  bĕ wona

Cyrkej w  Minakale

Stawizny serbskich cyrkwinskich dnjow



pobyła na Ewangelskim cyrkwinskim  
dnju w Mnichowje a bĕ tam  m ohła do- 
žiwić, kak  Knjezowe žadanje „Wy dyr- 
biće moj lud być!“ čłowjekow na wšĕch 
kontinentach zabĕra a jima!

Cyrkwinski dźeń bĕše tež bohaće m u- 
zikalnje wuhotowany. M inakałski cyrk- 
winski chor pod naw jedow anjom  kan- 
to ra H e r  c a rjen je serbsce spĕwaše. 
Ale hłuboko je nas tež hnuło, štož je 
nam Wojerowski cyrkwinski chor pod 
nawjedowanjom  knjenje G raefineje po- 
skićił. Tež pozawny zaklinčachu. Duie- 
rjo bĕchu z M inakałskeje a z Rakečan- 
skeje wosady.

Naše cyrkwinske dny pak njemožemy 
sebi myslić bjez našeje serbskeje orga- 
nistki Lubiny R a w p o w e j e - H o l a -  
n e c a našeho spĕwneho sołista fararja  
A l b e r t a  - Malešanskeho. Kn jeni Raw- 
powa bĕ cyły dźeń mjez nam i a nas 
zwjeseli ze swojim  wumĕłskim hraćom 
na pišćelach.

Mje pak pohnuje, zo tu te  rynčki ru- 
nje pisam na dnju po jeje 20. posm jert- 
ninach (hłej druhi nastaw k w  tutym  
čisle! — přisp. red.). Hižo 2. m eje 1964 
bu wona wotwołana! Wona njemožeše 
nam wjace dolho słužić. Za to, štož je 
wona sčiniła, so jej dźakujem y z w u- 
troby do wĕčnosće. Reguiescat in pace!

Hrono za ju l i j :

Wot zady a wot prĕdka mje 
wobdawaš, a sy na mnje swoju
ruku złožil Ps. 139, 5

Při čitanju tutoho słowa dopomnju 
so na wozbožacy čas dźĕćatstwa. Kak 
troštne to tola bĕ, zo wĕdźachmy jako 
dźĕći: mamy staršeju, kiž na nas kedź- 
bujetaj, zo so nam  ničo njestanje. Bĕch- 
my we wuskosćach abo w  nuzy, na nana 
a mać možachmy so přeco wobroćić. 
Wonaj nam  tež pom haštaj na te  wašnje, 
kaž bĕ za nas k lĕpšemu. Njebĕ pak to 
přeco w  našim  zmysłe.

Koho drje psalm ist mĕni, hdyž z pol- 
nym přeswĕdčenjom  p ra ji: „Ty m je
wobdawaš a swoju ruku na m nje zło- 
žiš.“ ?

Bavid, spĕw ar tu teho 139. psalma, je 
zhonił a spoznał, zo drje n je je  žaneje 
składnosće a  žaneho mĕstna, hdźež nje- 
bjeski Wotc jeho njenam akal. Boh, wše- 
homocny stworićel njebjes a zemje, zna- 
je koždeho wot wšeho spočatka sem. 
Won nas w obdaw a we wšĕch situaci- 
jach, hačrunjež nam  tu ta  mysł njeje 
přeco přijom na. Jednam y potom kaž 
Adam, kiž so před njebjeskim  Wotcom 
chowaše z mĕnjenjom . zo Boh přestup 
kaznje njepytnje a njewidźi.

Na koncu swojeho žiw jenja David při- 
poznawa a w obkm ća. zo je Božu nje- 
sm ĕrnu miłosć dožiwił. Haj, won so dźi- 
wa a so dźakownje modli, zo Boh jeho 
stajnje wobdawaśe a tež njepušći, hdyž 
bĕ hrĕšnem u spytow anju podiežał abo 
Boźe kaznje přestupił.

Kaž so Davidej Boža sprawnosć a 
swĕrnosć zjewi. tak  so Boža pomocna 
lubosć nam  a wšĕm čłowjekam  w  Jĕzu- 
su Chrystusu pokaza. ..Přetož tak  je Boh 
swĕt (=  čłowjekow) lubował, zo je  swo- 
jeho jeničkeho narodźeneho Syna dał, 
zo bychu wšitcy, kiž do njeho w ĕrja, 
zhubjeni njebyli, ałe wĕćne živ/jenje 
mĕłi.“ (Jan 3, 16)

Njebjeski Wotc přim a ze swojeho 
swĕta do swĕtowych stawiznow a tež 
do źiw jenja kćždeho jednotliwca.

David začu Božu ruku, ćežko na nim 
ležacu. hdyž bĕ přez hrĕch so wot Boha 
wotwobroćił. aie tež ruku, kotraž je so 
jem u k pomocy poskićiła a jeho zaso 
na praw y puć dowjedźe.

My smĕmy so Božej ruce dowĕrić, pře- 
tož Jĕzus, Boži syn, je za nas Boža ruka, 
kotraž so nam  poskići, a  won je  naše 
p řestup jen ja přez swoju sm jerć na kři- 
žu wušm ornył. Kak troštne to za nas 
je, hdyž so jem u dowĕrimy a znajem y 
jeho słowo: Ja  sym z w am i w šitke dny, 
hač do skončenja sw ĕta (Mat. 28, 20).

Koždy, kiž Bože w jedźenja začuwa a 
pod jeho škitom  so žiwi, dyrb jał so za 
Božu miłosć sta jn je  dźakować. To njeje 
přeco lochko, wosebje nic za tych, kiž 
m aja so bĕdźić z ćežkim brĕm jenjom  
chorosće abo chudoby abo druheho.

Z našej njem ocu njebjeski W ćtc łiči, 
ałe jeho rudźi, hdyž so jemu njedowĕ- 
rirny. Čłowjek je  w  Božej ruce tak, kaž 
je  koždy jednotliw c jeho jenička sta- 
rosć.

Kaž zahrodnik dźiwje hałužki p ři što- 
m je w ottřiha, tak  tež naš K njez a Zbož- 
nik n jecha dźiw je hałužki poła nas w u- 
hladać. Hdys a hdys ruku  začujemy, 
hdyž pytnjem y, zo naš žiwjenski puć 
cyłe h inak  wotbĕži, hač m ĕjachm y na- 
dźiju a plany.

Cehodla ta jk u  procu z nam i? Japoštoł 
Pawoł pisaše w  lisće na Efeskich (2, 10): 
,.My smy jeho skutk, přetož smy stwo- 
rjen i w  Chrystusu Jĕzusu k  dobrym 
skutkam , kotrež je Boh přihotował, zo 
bychm y w  nich žiwi byli.“ Boža miłosć, 
lubosć, swĕrnosć a  sobuželnosć, wšitko 
so nam  poskića w  našim  K njezu Jĕzusu 
Chrystusu.

Sćĕhowaca sada: ,,To wšitko činjach 
za tebje, što činiš ty  za m nje?“ pohnu 
h rab ju  z Zinzendorfa k skutkej mision- 
stw a w tuk raju  kaž tež w  dalokim  swĕ- 
će.

Koždy, kiž wĕ so pod Jĕzusowu ruku 
powołany a pod njej šk it pyta a nam a- 
ka, njemože so nadaw kej wuwinyć, zo 
dyrb jał być sw ĕdk a sobudźĕłaćer na- 
šeho K njeza — smy słužownicy! Njejsu 
přeco w ułke nadawki, kotrež na nas ča- 
k ra ja?  Jedne je w ĕste: Jĕzus wočakuje 
dowĕru k  njemu, kotraž skutki płodźi. 
Nadawkow je dosć: Na přikład chcemy 
pomhać ludźom a ludam, kiž hišće w 
našim  času w  nuzy tradaja. Abo tu  a 
tam  su chori, stari, słabi a samostejacy, 
kotřiž so wjesela, hdyž jich nĕchto wo- 
pyta, bĕdu z nimi čuje a pom ha staro- 
sće hładkować.

W osebity nadaw k za nas je, zo bych- 
my so procowali wo m ĕr w  swojbach 
a  tak  daloko kaž je  to možno, wo m ĕr 
na swĕće.

Dźakownosć, wTjesołosć, pokuta a mod- 
litw a su žorła mocy za dźĕło, kiž na nas 
ćaka.

Tohodla so tež procujemy, njech smy 
doma, njech w  cuzbje, jem u so spodo- 
bać. (2. Kor. 5, 9)

Jedyn nas je na so zwjazał 
a  do sw ojej’ słužby kazał, 
hdyž z drohej k rw ju  nas wukupi. 
Naše ćĕło, naša duša, 
o jehn jo  Bože, tebi słuša, 
smy zbožni w  tw ojej lubosći.

H erta Hempełowa

Naše nowiny a časopisy 
před 100 lĕtami
Z Poršic

Zańdźenu srjedu mĕješe naša Porši- 
ska wosada ja ra  rjany  swjedźeń, swje- 
dźeń zwonkowneho misionstwa. Hdyž 
bĕše naša w osada zhoniła, zo zmĕje lĕt- 
sa ta jk i swjedźeń, dha tež so hnydom 
hotowaše, zo by jon swjedźeńscy wobe- 
šła. Naša m łodźina pjenjezy składowaše 
a kupi dwaj rjanej, w ubĕrnje rjen je  
w uhotowanej swĕčnikaj. Wšitcy poda- 
chu so na dźĕło, wĕncy a p letw a wić,

z kotrym iž wšĕ cyrkw ine łub je krasnje 
wupyšichu. Swjedźeń samon započa so 
popołdnju w  2 hodźinom aj ze serbskej 
Božej słužbu. Po w uzw onjenju ćehnje- 
chu knježa duchowni, kotrychž bĕ so 
ja ra  w jele zešło, do cyrkwje, kotraž bĕ 
so w ot w osadnych kaž tež wot lubo- 
w arjow  m isionstw a z druhich dalšich 
a błišich wosadow hač na poslednje 
mĕsto wobsadźiła. Tu poskićowaše so 
wšitkim  rjany  napohlad. Swjedźenska 
wosada, w ubĕrn je rjane  płetw a, nowaj 
sw ĕčnikaj, kotrajž  so swĕćeštaj, a naš 
cyły rjany  Boži dom, wšo w utrobu hnu- 
ješe. Swjedźenske prĕdow anje na serb- 
skim  kem šenju dźeržeše k. kap łan  Kši- 
žan z Hodźija po ps. 118, 22—25 wo sło- 
w je „W jeselmy so na zwonkownym  mi- 
sionskim sw jedźenju sw ojeho mision- 
stwa. 1) To je  wozbožace dźĕło, přetož 
najkrasn iši rožkowy kam jeń  so kładźe — 
Chrystus Jĕzus. 2) To je  wĕste dźĕło; 
přetož najm ocniši pom ha — ton Knjez, 
kiž dźiwy čini. W ołtarnu Boźu słužbu 
do prĕdow anja dźeržeše k. fa ra r  Mro- 
zak z Hrodźišća a po prĕdow anju  k. fa- 
ra r Jakub  z Njeswačidła. — Nĕmske 
kem šenje započa so w  4 hodźinach a 
m ĕješe so nim ale ha to sam e wašnje. 
Swjedźenske prĕdow anje dźeržeše k. ka- 
płan a serbski p rĕdar M atek z K am jeń- 
ca po Mat. 10, 28 wo: Zbožna je słuž- 
ba misionska za sprocnych pohanow. 
1) Přez čo so w ona žada. 2) K ak so wob- 
stara. 3) K ak m am y ju hajić. W ołtarnu 
Božu słužbu do prĕdow anja w obstara 
k. fa ra r K ubica z Bukec, po prĕdow anju 
k. fa ra r dr. K alich z Budyšina. Wobej 
prĕdow ani stej so w šitkim  ja ra  spodo- 
bałej. K olekta bĕ ja ra  bohata a wuči- 
nješe 235 hriw now. Boh pak žohnuj tu- 
ton sw jedžeń kaž k  w užitku dušow po- 
hanow  tak  tež dušow  našeje wosady.

Serbske Nowiny, ju lij 1884
Z W ulkich Zdźar

Před  nĕkotrym i njedźelem i pisachmy, 
zo je tu  nĕkajki n jekm anik  drohem u 
konjej tudom neho kub łerja  jazyk pře- 
rĕznył. Tehdom so zdaše, zo budźa ko- 
n ja  kłoć dyrbjeć. Jeho wobsedźer, ko- 
tryž sam  na njeho žaneje nadźije w ja- 
ce njestaješe, jeho za tuni pjenjez, 
123 hriwnow, hosćencarjej Sćĕpankej 
předa, zo by so jem u na ta jke  wašnje 
znajm jeńša dźĕl škodow anja w urunał. 
Sprocniwem u lĕkarjen ju  hosćencarja 
Šćĕpanka je  so, štož nichto wočakał nje- 
bĕ, radźiło, konjowy jazyk zahojić, tak  
zo može ton nĕtko zaso cyłe derje žrać 
a pić. Nĕtčiši wobsedźer za 300 hriw now  
konja předać nochce. Přispom nić hišće 
chcemy, zo je tež možno, zo so konjej 
jazyk přerĕznył njeje, ale zo je  sebi jon 
koń sam překusnył. Tola, kak  je so wĕc 
w opraw dźe mĕła, hač dotal hišće nichto 
wuslĕdźił njeje.

Serbske Nowiny, ju lij 1884
Z H ornjeho W jelećina

Zańdźeny štw ortk  10. ju lija  připoł- 
dnju w 1 hodźinje je  našu w jes ćežke 
wohnjowe njezboźo potrjechiło. Woheń 
w  chĕži njew oženjeneje Hany Libušec 
přez to nasta, zo do połća, kotryž so 
škrĕješe, wodu linychu. P łom jenja so 
ze spĕšnosću na susodne třĕchi w upře- 
strĕchu a je  wšĕ do procha a popjeła 
přewobroćichu.

Serbske Nowiny. ju łij 1884 
(Zestajała R. Safratowa)

Lubina Rawpowa-Holanec 
před 20 lĕtami zemrĕła

Srjedu, 2. 5. 1984, spominaše so při 
rowje našeje serbskeje wumĕłče Lubiny 
Rawpoweje-Holanec, koti'až bĕ před 
20 lĕtam i w  Drježdźanskej chorowni po



čłowskim m ĕnjenju bohužel přezahe 
wum rĕła. Budyski cyrkw inski hudźbny 
direktor G erhard  Nobel, fa ra r  Stani 
N aw ka-Zdźĕrjanski a serbski kom ponist 
Jan  Pawoł Nagel ze Złyćina tam  z dźak- 
nej česćownosču porĕčachu. W cyrkwi 
swj. P ĕ tra  bĕ k česći našeje droheje 
zem rĕteje pišćełowy koncert. G erhard  
Nobel hraješe na pišćelach, na kotrychž 
bĕ Lubina Holanec, dźowka Budyšin- 
skeho kantora A rnošta H olana zapo- 
čała wuknyć. Je jny  w ustojny w učer bĕ 
Horst Schneider. W łĕće 1944 bĕ tu  jako 
171ĕtna prĕni kroć zjaw nje w ustupiła. 
P řede m nu łeži dołhi, dołhi zapis jeje 
skutkow anja ' w  Budysko-Pĕtrow skej 
cyrkw i hač do 6. 10. 1963, hdyž’ bĕ po- 
słedni kroć w cyrkwinskej hudźbje sobu 
skutkow ała při Bachowej kantaće: 
Knjeza chwal, duša, chwal mćcneho, 
čestneho krala. Na našich Serbskich 
cyrkwinskich dnjach je  wona k božej 
česći h rała  1958 w  Slepom. Tuton sw je- 
dźeń bĕ za n ju  wosebje wozbožacy. Cyr- 
kej bĕ połna, a S lepjanki w  swojej pyš- 
nej drasće wokoło n je je  sedźachu a 
z wĕstej hordosću swoju Serbow ku wob- 
dźiwachu.

Lubina Rawpowa-Hołanec bĕ mjez 
nam i tež na Cyrkwinskich dnjach 1959 
w Budestecach, 1960 w  M inakale a w 
łĕće 1963 we Wojerecach. Tehdom wona 
a je jn i přiw uzni wĕdźachu, zo d rje  při- 
chodny Serbski cyrkw inski dźeń w jace 
njedočaka. W Poršicach 1964 z w urudźe- 
nej w utrobu na n ju  spominachmy.

N jeswačanske nowe pišćele je  wona
19. 8. 1951 ze swojim  krasnym  hraćom  
poswjećiła. To bĕ za wosadu wosebje 
radostny dźeń w  prĕnich powojnskich 
lĕtach.

H ans Bohm, hudźbny k ritik a r z Drjež- 
dźan, wuzbĕhowaše jako wĕcywustojny 
wysoku dokonjanosć našeje njeboh 
serbskeje wumĕłče, na w ječornej zhro- 
m adźiznje we ,.W jelbiku“ . Tam  słyšach- 
my z paskow  Lubinu Rawpowu-Holanec 
na krasne, dokonjane w ašnje hrać kom- 
pozicije J. S. Bacha a Duprea. Derje 
by było, hdy by so tu ta  hudźba na tače- 
lach poskićiła wobšĕrnym  kruham . Sna- 
no by serbski katolski organist Domaš 
Zur-Berlinski, rodźeny w  Baćonju, tež 
přinošował. My mam y bohužel mało 
hodnych tačelow  serbskeje hudźby. Za 
pišćelowe koncerty je dźensa dosć za- 
jim a — wosebje pola m łodeje generacije. 
Tak by so mjeno našeje lubeje, drohe- 
je serbskeje wum ĕłče znowa błyšćało a 
nahladnosć serbskeho luda by so při- 
sporiła. G erhard  W irth

Hanka Koklic na wusłužbje
W Bukečanskim  w osadnym  łopjenku 

steješe njedawno, zo je knježna H anka 
Kokłic tuto lĕto „na w um ĕnk“ šła. Do- 
kełž so jedna wo swĕrnu, wĕdomu Ser- 
bowku, ćhcemy jej tež w  našim  časo- 
pisu słowa připoznaća a dźaka wĕno- 
wać.

Wona je dźowka Bukečanskeho nje- 
boh pjekarskeho m ištra A rnošta Kokeła, 
kiž bĕše dołholĕtny čłon cyrkwinskeho 
předstejerstw a a naposłedku tež jeho 
mĕstopředsyda. Wona bĕ najprjedy  na 
wšelakich m ĕstnach přistajena, doniž so 
jako skoro 401ĕtna hišće jonu ,.na šul- 
sku ław ku“ njesydny a da so w Am alie- 
Sieveikng-domje w  Radobylach w u- 
kubłać. A potom — to bĕ w  septem bru 
1957 — ju superin tendent M jerw a hny- 
dom k  sebi zwoła jako sekretarku  serb- 
skeje superintendentury. Jako ta jka  je 
Hanka pak jenož jedne lĕto dźĕłała, do- 
kelž přińdže tu ta  institucija po sm jer- 
ći fa rarja  M jerw y do Njeswačidła.

Bukećanska wosada pak ju  dale nuz-

n je trjebaše. Je je  nadaw ki bĕchu w jele- 
stronske: koždy dźĕłOwy dźeń sedźeše 
w kencliji a mĕješe nimo \druhich wĕ- 
cow cyrkw insku pokładnju zarjadować 
a so wosebje tež z problem atiskim  ka- 
pitulom  „cyrkwinske daw ki“ zabĕrać.

K tom u rozwučowaše wona dźĕći 
W křesćańskej wĕrje.

W osebje jej na w utrobje ležeše cyrk- 
w inska hudźba. Hakle pozdźe bĕ wona 
započała, na pišćelach hrać. A je  wše- 
je  česće hodne, štož je wona na tutym  
polu docpĕła!

Hdyž sym horjeka z wotpohladom pi- 
sał, zo je wona nĕtko „na wumĕnk" šła. 
dokelž mamy noweju sobudźĕłaćerjow. 
tak  je to tež pola njeje, kaž pola kož- 
deho praweho w um ĕnkarja starĕho ča- 
sa: Tajki je potom hišće sw ĕru sobu 
dźĕłał, dołhož možeše to dokonjeć. Tak 
tež wona.

Jedyn dźeń wob tydźen hišće w  kenc- 
liji sobu dźĕła. Dokelž dyrbješe naš no- 
wy katechet na połdra lĕta k wojakam, 
je  wona tež jednu hodźinu nabožiny pře- 
wzała.

A wosebje h raje  hišće na wšitkich 
serbskich Božich słužbach. Tež na po- 
slednich K ubłanskich dnjach w  Budy- 
šinje je sta jn je  serbske kĕrluše na křidle 
přewodźała. Ale w ustupuje tež jako 
solo-spĕwarka. f

Wona je přez 25 lĕt hłownozastojnsce 
tu  zw jetša ze m nu dźĕłała. Za jeje sw ĕr- 
nosć słuša jej w utrobny dźak a ..zapłać 
Boh“ !

Jako buch sam před w jace hač 25 lĕ- 
tam i za Bukečanskeho fa ra rja  woleny, 
wobhonich so při prĕnim  wopyće na 
farje  — kaž je  to tak  w ašnje — pola wu- 
dowy za superintendentom  M jerw u za 
tym  a tamnym, tež za cyrkw inskim i so- 
budźĕłaćerjem i. A jako rĕč přińdźe na 
knježnu Kokelic, p raji knjeni M jerw i- 
na: „Za swoju cyrkej čini wona wšo!" 
A tak  tež je! G. Lazar

Hc.nka Koklic

W erner Baumann: „Noah a hołb'‘

TADEUSZ ROŽEWICZ 
CHLOSTANJE
Hižo dźensa 
w tym  wokomiku 
je  žiw jenje bjez wĕry zahuba 
wĕcy staw aja so z bohami 
ćĕło staw a so z bohom

je to surowy boh a slepy 
štož so k njem u wuznawa 
toho požĕra požiwa 
a wupušća'

podał a přeł. rw l

SERBSKE BOŽE SŁUŽBY
ju lij 1984

1. 7. — 2. n jedźela  po S w jatej tro jicy  
P o rś icy : C yrkw insk i dźeń!
8. 7. — 3. n jedźela  po S w jatej tro jicy  
H u s k a : 10.00 hodź. kem še (G. Lazar) 
N jesw ač id ło : 8.30 hodź. kem še (Albert)
15. 7. — 4. n jedźela  po S w jate j tro jicy  
B a rt:  10.00 hodź. kem še (M alink)
B u d y š in k : 10.00 hodź. kem še z božim  w otkaza- 

n jom  (W irth)
B ukecy : 10.00 hodź. kem še z božim  w otkaza- 

n jom  (G. Lazar)
H rodźišćo: 8.30 hodź. kem še (Malink) 
P o rš icy : 8.30 hodź. kem še z božim  w otkaza- 

n jom  (W irth)
22, 7. — 5. n jedźela  po S w jate j tro jicy  
H o d ź ij: 10.00 hodź. kem še z božim  w otkaza- 

n jom  (G. Lazar)
29. 7. — 6. n jedźela  po S w jatej tro jicy
R akecy : 9.00 hodź. kem še (G. Lazar)
5. 8. -  7. n jedźela  po S w jatej tro jic j'
B u dyšin -M ichałska : 9.00 hodź. kem še (Albert) 
B udestecy : 14.00 hodź. kem še z božim  wot- 

kazan jom
N jedźelu , d n ja  8. ju lija . we 8.30 hodź. prĕdu je 

f a ra r  Ja n  M alink w R adiju  DDR I wot
7.30 h o d ź .!

H udźba w M ichałskej cyrkw i
W utoru, 7. a w g u s ta : koncert ha  p išćelach  -

19.30 hodź.
S rjedu , 15. aw g u sta : B udyscy  w okalisća -

19.30 hodź.
Š tw ortk , 30. a w g u s ta : koncert kw in te ta  du- 

je rjo w  z B erlina  — 19.30 hodź.

P om haj B ćh, časop is ew angelskicli Serbow. 
R jadu je  K onw ent se rbsk ich  ew angelskich  du- 
chow nych. -  Ludow e nak ładn istw o  Domowina 
B udyšin . S uke ln sk a  27. R e d ak to r: F a ra r  CyriL 
P jech . 84(/9 R iesa 11. W indm uhlenstraBe 17, 
tel. 72 83. E k sp ed ic ija : F a ra r  G. Lazar. 8601 Bu- 
kecy  (H ochkirch). K irchw eg 3. -  Lic. čo. 417 
N ow inarskeho  za rjad a  pola p ředsydy  Mi- 
n is te rsk e je  ra d y  NDR. -  C išć: Nowa Doba. ći- 
še e rn ja  D om ow iny w B udyšin je  (III-4-9-974). 
— W uchadźa jo n k ro ć  za m ĕsac. P řinošk i a 
d a ry  na  k o n to : Sorbische evangelische Super- 
in d e n tu r  B autzen. Sp. B autzen  4962-30-110! — 
Ind ex -N u m m er 32921


